
Hei!  
 
Mitt namn er Aina Hustveit og eg går i 2. klasse på byggjeteknikk og arkitektur (bygg) 
og elskar livet i Ås og på REALTEK. Eg har frå dag ein engasjert meg i ein god del av 
det som skjer på campus og på Samfunnet, og stiller med dette til val til kvinneleg 
studentrepresentant til fakultetsstyret på REALTEK. Eg er ein person du kan stole på, 
ein god lyttar, ein som ser ting frå fleire sider, ein som ikkje er redd for å seie i frå, ei 
som står for det eg seier og gjer, og eg set stor pris på om du vil gi di stemme til meg.  
 
Eg blei ved sist val av kvinneleg studentrepresentant til fakultetsstyret vara 
representant, men har sidan rundt oktober fungert som fast representant da valt fast 
representant valde å trekke seg frå vervet. Eg har deltatt på alle tre møta som har vore etter valet i 
fjor, og føler eg har mykje meir å gi på den fronten. Det blei for min del ein del rot rundt dei to fyrste 
møta da me lenge venta på svar om korleis me skulle gjere det med “bytte” av verv, som gjorde at eg 
ikkje fekk sett meg så godt inn i sakane som eg hadde likt. Derfor vil eg gjerne sitte eit år til da eg veit 
eg har mykje meir å gi og bidra med i fakultetsstyret. Eg har også nettopp vore med på eit 
styreseminar i forbindelse med forgje styremøte, kor me alle i styret fekk ein betre forståing for styret 
som heilheit samt vår rolle i styret. Det eg sit igjen med etter dette seminaret ser eg på som eit stort 
pluss, og håpar eg blir valt igjen slik at eg kan bruke dette vidare mot å gjere REALTEK betre.  
 
Litt anna eg har vore med i så langt i mi tid i Ås er Fagverket (linjeforeininga til bygg), UKA i Ås, 
inngangskomiteen på Samfunnet, studentrådet og studenttinget. Eg sat eit år som økonomiansvarleg 
i Fagverket. Eg var NK (nest kommanderande) billett og effekt under UKA i Ås 2018 som eg likte så 
godt at eg søkte og fekk stilling som inngangsansvarleg i den nye komiteen “inngang” på Samfunnet 
like etter, og er nå også KS (komitesjef) for billett og effekt for UKA i Ås 2020. Eg sat og eit år som 
studenttingsrepresentant for REALTEK, og er nå klasserepresentant etter at tidlegare 
klasserepresentant og vara representant har bytta linjer.   
 
Eg er av natur ein veldig nysgjerrig person og er alltid på jakt etter nye ting å prøve , forstå og delta 
på. Eg har blitt veldig glad i å sitte som studentrepresentant i fakultetsstyret og er veldig interessert i å 
sjå, om eg blir valt igjen, korleis eg kan vere med på å forme REALTEK til å bli enda betre. Da med 
tanke på utfordringa med vekst kontra plass, i form av klasserom, lab, kontor osv., fag, tverrfaglegheit, 
utvekslingsmoglegheiter og praksismoglegheiter. Eit år i dette vervet har gått ekstremt fort, og eg har 
så mykje meir å gi.  
 
Eg kan nok for dei som ikkje kjenner meg veldig godt oppfattast som ei stille, roleg og forsiktig jente, 
som eg til tider er, men eg skal love deg at eg kan det å seie i frå, diskutera og eg vil også påstå eg er 
god til å svinge meg rundt og komme opp med nye forslag dersom noko ikkje går som det skal. Eg er 
eldst av tre sysken så ansvar er ikkje eit ukjent omgrep for meg, og eg tar ting eg har sagt ja til på 
alvor.   
 
Godt val!  

 


